
Ermənilərin Qafqaza 
köçürülməsi, yerləşdirilməsi və 
dövlətlərinin yaradılması ideyası 
I Pyotrun dövründə ortaya atılsa 
da ermənilər Rusiya imperiyası-
nın köməyi ilə öz məqsədlərinə 
XIX əsrin əvvəllərindən başlaya-
raq, bolşeviklərin yön verdikləri 
siyasətlə XX əsr boyu nail oldular. 
Hələ 1802-ci ildə çar I Alek-
sandr Qafqaz canişini Sisianova 
göndərdiyi məktubda göstərirdi 
ki, nəyin bahasına olursa-ol-
sun, ermənilərdən Azərbaycan 
xanlıqlarının işğalında və idarə 
edilməsində istifadə olunmalıdır. 

Xatırladaq ki, ermənilər 
IV əsrdə Qafqazdan kənarda 
itirdikləri dövlətlərini Azərbaycanın 
tarixi ərazilərində bərpa etmək 
məqsədinə çatmaq üçün böyük 
canfəşanlıqla Rusiyanın imperiya 
siyasətinin həyata keçirilməsində 
alət rolunu oynamağa başla-
mışlar. Rusiya ilə Qacarlar İranı 
arasında gedən iki müharibənin 
sonunda imzalanmış Gülüstan və 
Türkmənçay müqavilələri xalqımı-
zın son iki əsrlik tarixində faciəvi 
rol oynamış və Azərbaycanın par-
çalanmasına gətirib çıxarmışdır. 
Türkmənçay müqaviləsinin 14 və 
15-ci maddələri “təbəə alış-verişi” 
ilə bağlı idi. İrandan ermənilərin 
Şimali Azərbaycana köçürülməsi 
məsələsi ikinci Rusiya–İran 
müharibəsinin (1826–1828) 
gedişində Sankt Peterburqda 
qaldırıldı. 

Rusiya Osmanlı dövlətinə qalib 
gəldikdən sonra isə Ədirnə (1829) 
müqaviləsinə əsasən, Cənubi Qaf-
qazda Qacarlar İranı və Osmanlı 
imperiyasına qarşı gələcək işğalçı-
lıq planlarını həyata keçirmək 
üçün xristian istinadgahı yarat-
maq məqsədilə həmin dövlətlərin 
ərazisində yaşayan erməniləri 
kütləvi surətdə Şimali Azərbaycan 
torpaqlarına, əsasən, İrəvan, 
Naxçıvan, Qarabağ xanlıqlarının 
ərazisinə köçürdü. İrəvan və Nax-
çıvan xanlıqlarını işğal etmiş ge-
neral Paskeviç İrandan köçürülən 
ermənilərin hansı Azərbaycan 
torpaqlarına istiqamətləndirilməsi 
barədə kon kret göstəriş də 
vermişdi: köçürülən erməniləri 
İrəvan və Naxçıvan əyalətlərinə 
yerləşdirmək lazımdır ki, həmin 
yerlərdə xristian əhalinin sayı 
mümkün qədər artırılsın. 

Sonrakı illərdə Azərbaycan 
torpaqları hesabına yara-
dılmış “Erməni vilayəti”ndə 
rusların bilavasitə köməyi 
sayəsində məskunlaşdırılan 
ermənilər tezliklə bütün Qafqaz 
ərazisində tarixin təhrif olun-
masına, azərbaycanlılara qarşı 
isə soyqırım siyasətinin həyata 
keçirilməsinə zəmin hazırladılar. 
XIX əsrin ikinci yarısından isə 
erməni millətçiləri qarşıdakı illərdə 
Türkiyə, Gürcüstan və Azərbaycan 
ərazilərinin bir hissəsini tutub “bö-
yük Ermənistan” kimi millətçi, şovi-

nist ideyanı həyata keçirmək üçün 
təşkilati strukturlar yaratmağa 
başladılar. Belə ki, erməni siyasi 
və işgüzar fəalları xaricdə “Qnçaq” 
(1887, Cenevrə), “Daşnaksütyun” 
(1895, Tiilis) partiyalarını, “Erməni 
vətənpərvər ittifaqı” (1895, Nyu-
York) təşkilatlarını yaratdılar. Bu 
partiya və təşkilatın yaradılması ilə 
“böyük Ermənistan” iddiaları yeni 
mərhələyə daxil oldu. 

Bu ideyanı dəstəkləməklə 
ermənilərdən istənilən tarixi 
məqamda istifadə edən Rusiyada 
onların 2 min 311 yerli təşkilatı 
fəaliyyət göstərirdi. Məhz Ru-
siyanın siyasi və hərbi dəstəyi 
nəticəsində XX əsrin əvvəllərindən 
başlayaraq azərbaycanlılara qarşı 
mərhələlərlə vəhşiliklər törədilmiş, 
soydaşlarımız tarixi torpaqlarından 
zorla köçürülmüş və repressiya 
olunmuşlar. Ermənilərin əsas 
ideyası “böyük Ermənistan” və ya 
"dənizdən-dənizə dövlət” yarat-
maq olmuş və bu yolda bütün 
vasitələrdən istifadə elmiş, o 
cümlədən, kütləvi terror, soyğun-
çuluq və qırğın həyata keçirilməsi 
əsas vasitə kimi qəbul edilmiş-
dir. Sonralar ermənilər bu terror 
fəaliyyətlərini, guya, nə vaxtsa 
onlara qarşı edilmiş “genosid”in 
intiqamı kimi pərdələməyə çalış-
mışlar. 

Əslində isə XIX əsrin son-
larından başlayaraq ermənilər 
Osmanlı dövləti ərazisində, XX 
əsrin əvvəllərində isə Türkiyə, 
Azərbaycan, Gürcüstan və türklər 
yaşayan başqa ərazilərdə üsyan-
lar qaldırmış, soyqırımlar törətmiş, 
ən vəhşi üsullarla insanlığa 
yaraşmayan hərəkətlər etmişlər. 
Bütün tarixi mərhələlərdə həmin 
ideyanı həyata keçirmək üçün 
ermənilər bütün vasitələrdən, ən 
iyrənc üsullardan, qətl və ter-
rordan, yaranmış ictimai-siyasi 
vəziyyətlərdən istifadə elməyə 
çalışmışlar. Göründüyü kimi, 
ermənilər artıq neçə əsrdir ki, “bö-
yük Ermənistan” yaratmaq xülyası 
ilə yaşayırlar. Onlar öz havadarları 
ilə birlikdə XX əsrin əvvəllərində, 
yəni 1905–1907-ci illərdə əvvəlcə 
Bakıda, sonra isə Azərbaycanın, 
eləcə də Qafqazın digər regionla-
rında azərbaycanlıların qırğınlarını 
həyata keçirmişlər. 

Bakıda başlanan erməni–
azərbaycanlı qırğını may–iyun ay-
larında Gəncə, Qarabağ, Şirvan, 

Zəngəzur, İrəvan, Şuşa, Cəbrayıl, 
Cavanşir, Qaryagin və b. bölgələri 
də əhatə etmişdir. 1905-ci ilin 
may ayından başlayaraq Nax-
çıvan qəzasında da ermənilərin 
azərbaycanlılara qarşı qırğınları 
başlamışdır. 

Təxminən, iki ilə qədər 
davam edən qanlı toqquşma-

lar nəticəsində Azərbaycan 
şəhərlərinə böyük zərər dəymiş, 
300-dən çox müsəlman kəndi 
dağıdılmış, müxtəlif məlumatlara 
görə, ölənlərin sayı 80–100 min 
nəfərə çatmışdı. İki ilin hadisələri 
Azərbaycan tarixində ermənilər 
tərəfindən sonralar silsilə halını 
almış, xalqımıza qarşı soyqırımın 
ilk mütəşəkkil mərhələsi olmuşdur. 

Keçən əsrin ikinci onilliyində 
ermənilərin azərbaycanlılara 
qarşı törətdikləri 1918-ci il mart 
soyqırımı daha geniş miqyas 
almış və daha amansız olmuş-
dur. Özlərini dünya ictimaiyyətinə 
“yazıq millət”, “əzabkeş xalq” 
kimi qələmə verərək erməni 
millətçiləri azərbaycanlılara 
qarşı kini, vəhşiliyi, soyqırımı 
Bakıda, Qubada, Şamaxıda, 
Lənkəranda, Salyanda, Göyçay-
da və digər yerlərdə bolşevik adı 
ilə pərdələnmiş Ş.Şaumyanın 
rəhbərlik etdiyi Bakı Kommu-
nası hökumətinin əli ilə həyata 
keçirdilər. Bakı qırğınında 
Korqanov və Petrovla birlikdə 
azərbaycanlı qanına susamış 
Mikoyanın, Hamazaspın, Avetis-
yanın, Lalayanın quldur dəstələri 
xüsusi fəallıq göstərmişlər. 

Bakıda erməni daşnakları dinc 
əhaliyə 3 gün divan tutmuş, 17 
min azərbaycanlını məhv elmiş, 
müsəlman məhəllələrini talayıb-
çapmışlar. Onlar “İsmailiyyə”ni 
yandırmış, bir neçə qəzet və 
jurnal redaksiyalarını dağıtmışlar. 
A.Mikoyanın “Qızıl qvardiyası”nın 
vəhşiliyi nəticəsində İçərişəhərdə 
yaralılar yatan xəstəxanaya od 
vurulmuş, 2 minədək xəstə yandı-
rılmış, qaçanlar isə güllələnmişdir. 
Hamazasp, Əmiryan və digər 
erməni millətçiləri azərbaycanlılara 

qarşı törətdikləri vəhşilikdə heç də 
“bolşevik” Mikoyandan, Şaum-
yandan geri qalmırdılar. Bakı 
şəhərində soyqırımı bolşevizm 
bayrağı altında həyata keçirilir-
di. Guya, bolşeviklər hökumətə 
qarşı çıxış edən qüvvələri 
“zərərsizləşdirirdilər”. Əslində 
isə bolşevik adı ilə pərdələnən 

ermənilərin azərbaycanlılara qarşı 
törətdikləri qanlı əməl milli qırğın 
idi. 

Görkəmli dövlət xadimi 
Nəriman Nərimanov ermənilərin 
törətdikləri qırğınlardan dəhşətə 
gələrək yazırdı: “Müsəlman, hətta, 
bolşevik olsaydı belə ona aman 
vermirdilər. Daşnaklar deyirdilər: 
“Biz heç bir bolşevik tanımırıq, 
təkcə elə müsəlman olmağın 
kifayətdir. Onlar kefləri istədikləri 
adamı öldürür, evləri dağıdır, xara-
ba qoyurdular... Bolşevizm bayrağı 
altında daşnaklar müsəlmanlara 
qarşı hər cür vəhşiliyə yol 
verirdilər. Nəinki kişilərə, hamilə 
qadınlara da rəhm etmirdilər”. 

Silahsız əhaliyə qarşı çox 
böyük hərbi qüvvə ilə çıxış edən 
bolşevik-daşnaklar törətdikləri 
qırğınlardan həzz alırdılar. Şa-
umyan bolşevizm bayrağı altında 
qırğınlar törətsə də, baş vermiş 
qanlı faciələrdən vəcdə gələrək öz 
daşnak simasını gizlədə bilməyib 
yazmışdı: “Şəhərlərimizin milli 
tərkibi bizi narahat edirdi. Biz 
mübarizənin arzuolunmaz xarakter 
alacağından qorxurduq. Biz, hətta, 
erməni polkunun yardımına belə 
əl atmalı olduq. Biz, hətta, onun 
köməyindən imtina etməyi müm-
kün hesab etmədik. Qələbə isə o 
qədər böyükdür ki, bu gerçəkliyə 
az kədər gətirir”. 

Bakı ilə yanaşı, ermənilər 
Azərbaycanın digər şəhərlərində– 
Qərbi Azərbaycanda, Naxçıvan-
da, Zəngəzurda, azərbaycanlılar 
yaşayan başqa bölgələrdə 
onlara qarşı tarixdə görünməmiş 
qəddarlıq etmiş, azərbaycanlılara 
divan tutmuşlar. 1918–1920-ci 
illərdə azərbaycanlılara qarşı 
soyqırımı həm miqyası etibarı ilə, 

həm də vəhşiliyi ilə heyrət doğu-
rur. Azərbaycanlıların yaşadıqları 
elə ərazi yox idi ki, orada erməni 
vəhşiliyi özünü göstərməsin. 
Erməni quldurları Bakıdakı milli 
qırğınla kifayətlənməyib, 1918-ci 
ilin yazında Şamaxıda, Quba–
Xaçmaz bölgələrində, Salyanda, 
Lənkəranda və başqa yerlərdə də 

azərbaycanlılara qarşı soyqırımı 
törətdilər. 

Şamaxıda qırğın törətmək 
üçün 1918-ci ilin əvvəllərində 
oraya 2 min nəfər erməni və 5 
araba silah göndərilmiş, ermənilər 
tam silahlandırılmışdılar. Lalayan 
və Əmiryanın başçılıq etdikləri 
erməni quldurları 15 minlik əhalisi 
olan Şamaxı şəhərini və qəzanın 
72 kəndini dağıtmış, 12 mindən 
artıq soydaşımızı qətlə yetirmişlər. 

Gəncə quberniyası üzrə 
mart soyqırımı zamanı 115 
kənd dağıdılmış kişili-qadınlı 
10 min 66 nəfər azərbaycanlı 
öldürülmüş və şikəst olmuşdu. 

1918-ci ilin mart–aprel aylarında 
Bakı, Şamaxı, Quba, Muğan və 
Lənkəranda ermənilər 50 min 
azərbaycanlı qətlə yetirmiş, 10 
minlərlə insanı öz torpaqlarından 
qovmuşlar. 1918–1920-ci illərdə 
ermənilər Bakı quberniyasında 
229, Gəncə quberniyasında 
272, İrəvan quberniyasında 211, 
Zəngəzurda 115, Qarabağda 
157, Qars əyalətində 92, Iğ-
dır və Eçmiədzin qəzalarında 
60, Göyçə quberniyasında 22, 
Sürməli qəzasında 96, Yeni 
Bəyaziddə 84, Şərurda 76, 
Vedibasarda 118, Dərələyəzdə 
74 kəndi yerlə-yeksan etmiş, 
yandırmış və əhalisinin çoxu-
nu qırmışlar. Daşnaklar həmin 
illərdə Qərbi Azərbaycanda (indi-
ki Ermənistanda) qədim ata-baba 
yurdlarında yaşayan 565 min 
azərbaycanlını məhv etmişlər. 
Osmanlı dövlətinə xəyanət 
etmiş general Andranik Ozanyan 

Qarabağ, Şuşa, Zəngəzur, Ca-
vanşir və Cəbrayıl qəzalarında 
azərbaycanlıları kütləvi surətdə 
qırmış, qılıncdan keçirmişdi. 

Ümumiyyətlə, araşdırmalar 
nəticəsində sübut olunmuşdur ki, 
erməni hərbi birləşmələri 1914–
1916-cı illərdə Azərbaycanın 
cənubunda 150 min, Şərqi 

Anadoluda, tarixən həmişə 
Azərbaycan türklərinin yaşadıqları 
bölgədə 200 min, 1918-1920-ci 
illərdə Azərbaycanda 250 min, 
Qərbi Azərbaycanda 132 min 
azərbaycanlını vəhşicəsinə qətlə 
yetirmişlər. 

Azərbaycanda sovet 
hakimiyyəti qurulduqdan sonra 
da ermənilər azərbaycanlılara 
qarşı soyqırımı siyasətini da-
vam etdirmişlər. Bu dövrdə, 
20–40-cı illərdə, eləcə də 
müharibədən sonrakı dövrdə 
ermənilər azərbaycanlıların həbs 
edilərək Sibirə göndərilməsində, 
xalq düşməni adı altında 

güllələnməsində, din xadimlərinin 
və görkəmli ziyalıların məhv 
edilməsində, əsassız repressi-
yaların günahsız insanlara qarşı 
tətbiq olunmasında çox böyük rol 
oynamışlar. 

Müharibə illərində A.Mikoyan 
və digər ermənilər Stalini 
azərbaycanlıların, guya, xəyanət 
edə biləcəklərinə inandıra bilmiş 
və 1942-ci ilin dekabrın 7-də 
Azərbaycan əhalisinin hamılıqla 
Orta Asiya və Qazaxıstana sürgün 
edilməsi haqqında məxfi qərar 
verilməsinə nail olmuşdular. Lakin 
respublika rəhbərliyinin göstərdiyi 
səylər Stalini fikrindən daşındır-
mış, bu müdhiş cinayətin həyata 
keçirilməsinə imkan verməmişdir. 

Xəbis niyyətlərindən əl 
çəkməyən erməni daşnak-
ları müharibədən sonrakı 
mərhələlərdə Qərbi Azərbaycan 
ərazisindən azərbaycanlıların 
deportasiyasına nail olmuşlar. 

1948–1953-cü illərdə 150 min 
nəfər, 1988–1992-ci illərdə isə 250 
min soydaşımız indiki Ermənistan 
ərazisindən, azərbaycanlıların 
tarixən yaşadıqları ata-baba 
yurdundan zorla çıxarılmış və 
229 nəfər azərbaycanlı isə 
vəhşicəsinə qətlə yetirilmişdir. 
Dağlıq Qarabağ münaqişəsi 
zəminində isə bu ərazinin 80 
yaşayış məntəqəsindən 60 min 
azərbaycanlı doğma ocaqla-
rından didərgin salınmış, işğal 
olunmuş 7 rayondan 700 min 
azərbaycanlı ev-eşiyini tərk edib 
respublikanın 58 rayon və yaşayış 
məntəqələrində məskunlaşmışdır. 

Hərbi əməliyyatlar nəticəsində 
respublikamızın 10 şəhəri, 876 
kəndi, 700 ictimai bina, 693 
məktəb, 862 mədəniyyət sarayı 
və klub, 652 tibb məntəqəsi, o 
cümlədən, 191 xəstəxana, 160 
körpü, 800 km avtomobil yolu, 15 
km elektrik xətti dağıdılmışdır. 30 
mindən artıq soydaşımız qətlə 
yetirilmiş, ölkəmizə 80 milyard 
ABŞ dolları dəyərində maddi ziyan 
vurulmuşdur. Erməni cəlladları 
tərəfindən törədilən Xocalı soy-
qırımı dünya tarixində analoqu 
olmayan vəhşilikdir. 

Hiylə, məkr, xəyanət, terror 
vasitələri ilə silahlanmış erməni 
cəlladları ən görkəmli dövlət 
və siyasi xadimlərimizə, elm və 
mədəniyyət nümayəndələrimizə 
qarşı açıq və gizli şəkildə 
təxribatlar törətmiş, bir qismi-
nin həyatdan getməsinə səbəb 
olmuşlar. Yaradılanda 10 min kv 
km-dək ərazisi olan Ermənistan 
Azərbaycan torpaqlarını işğal 
etmək hesabına ərazisini 30 min 
kv km-ə çatdırmışdır. Düşmən 
ölkənin bununla da ərazi iştahası 
azalmayıb və erməni millətçiləri 
“böyük Ermənistan” yaratmaq 
üçün bu gün də hər cür hiyləyə əl 
atırlar. 

 “Azərbaycanlıların soyqırı-
mı haqqında” ümummilli lideri 
Heydər Əliyevin 1998-ci il 26 
mart tarixli Fərmanında erməni 
millətçilərinin son iki əsr ərzində 
xalqımıza qarşı törətdikləri 
soyqırımların mahiyyəti, 
nəticələri və ibrət dərsləri tarixi 
faktlarla əksini tapmış, rəsmi 
surətdə təsdiq edilmişdir. Həmin 
fərmanla erməni millətçilərinin 
xalqımıza qarşı yönəlmiş soy-
qırım siyasətinin mahiyyəti və 
nəticələri dünya ictimaiyyətinə 
çatdırılmışdır. 

Erməni millətçi-separat-
çılarının imperialist dairələrin 
təhrik və himayəsi ilə 1918-ci ilin 
martında Azərbaycanın müxtəlif 
bölgələrində törətdiyi kütləvi soy-
qırım aksiyasından 102 il keçdi. 
Bu hadisələri, onların dərslərini 
unutmağa bizim haqqımız yoxdur. 
Tarixi yaddaşsızlıq və unutqan-
lıq xalqımıza baha başa gələ 
bilər. Azərbaycanlılara qarşı 
müxtəlif mərhələlərdə törədilən 
bu ağır soyqırım və deporta-
siya cinayətlərini unutmamaq, 
böyüyən nəsli düşmən ölkənin 
məkrli niyyətlərinə qarşı ayıq-
sayıqlıq ruhunda tərbiyə etmək 
ziyalılarımızın önəmli vəzifəsi 
olmalıdır.

İsmayıl HACIYEV,  
AMEA Naxçıvan bölməsinin 

sədri, akademik

Erməni millətçilərinin “böyük Ermənistan” 
yaratmaq siyasəti: azərbaycanlıların soyqırımı, 

deportasiyası və torpaqlarımızın işğalı

XIX əsrdən başlayaraq ermənilər Qafqazda və 
Türkiyə ərazisində işğalçılıq niyyətlərini həyata 
keçirmək və tarixi torpaqlarımız hesabına “böyük 
Ermənistan” xülyasını reallaşdırmaq üçün ardıcıl 
olaraq hərbi və ideoloji vasitələrdən yararlanmış, XX 
əsr boyu Azərbaycan və türk xalqlarına qarşı dəhşətli 
soyqırımı cinayətləri həyata keçirmişlər. 

Ermənistan parlamentinin 
“Maarifləndirilən Ermənistan” 
fraksiyasının rəhbəri Edmon Maruk-
yan özünün “Facebook” səhifəsində 
vurğulanan fikirlə bağlı yazıb: 
“Ermənistan Statistika Komitəsinin 
dərc etdiyi 2020-ci ilin birinci yarı-
milliyinin sosial-iqtisadi vəziyyəti 
barədə ümumi məlumata əsasən bu 
dövrdə iqtisadi azalma 4,7 faiz təşkil 
edib, sənaye istehsalının həcmi 1,5 
faiz, kənd təsərrüfatı məhsullarının 
ümumi həcmi isə 1,7 faiz artıb. 
Tikinti sahəsində azalma 23,4 faiz 
təşkil edib, əmtəə dövriyyəsi 11,1 faiz 
azalıb, xidmət həcmi (ticarət istisna 
olmaqla) 6,4 faiz aşağı düşüb, ixracat 
6,5 faiz azalıb, idxal isə 12,9 faiz 
aşağı düşüb. Bu, dərc edilmiş rəsmi 
göstəricilərdir. Əgər qısa izah etsək, 
mən bu rəqəmlərə inanmıram. Çünki 

ölkə dərin iqtisadi böhran vəziyyəti 
yaşayır. Böhranın fəsadları isə bu 
rəqəmlərdə nəzərə çarpmır”.

Ermənistanın ikinci prezidenti 
Robert Koçaryan mətbuata açıqlama-
sında ölkədə sosial-iqtisadi vəziyyətin 
getdikcə acınacaqlı hal almasını, 
hakimiyyət orqanlarında isə  korona-
virusun fəsadlarının aradan qaldırıl-
ması üzrə planın olmamasını diqqətə 
çatdırıb. R.Koçaryan, eyni zamanda, 
bu gün iqtisadiyyatın bərpası üçün 
hansı addımların atılacağı haqqın-
da belə düşünülmədiyini, əvvəlki 
potensialın isə dağıdıldığını bildi-
rib. O, daha sonra deyib: “Hazırda 
respublikada sadə vətəndaşların rifah 
halının hədsiz pisləşməsi ölkədə 
sosial narazılığı daha da gücləndirib. 
Bu isə bir tərəfdən inqilabi ab-havanı, 
digər tərəfdən Ermənistanı tərk edən 

insanların kütləviliyini şərtləndirib… 
Bir sözlə, respublikada sosial-iqtisadi 
durum olduqca acınacaqlıdır. Əhali 
böyük səfalət içində yaşayır, gündəlik 
ərzaq almağa pul tapmaqda belə 
çətinlik çəkir. Məhz bunun nəticəsidir 
ki, Ermənistanda əhalinin böyük 
əksəriyyəti banklara borcludur. Bank 
faizləri isə kifayət qədər yüksəkdir”.

"4rd.am” saytında yerləşdirilən 
“Ermənistanın dumanlı sabahı” adlı 
məqalədə qeyd edilir ki, baş nazir 
N.Paşinyanın iqtisadi proqramı 
populist xarakter daşıyır. Bu səbəbdən 
də “kölgə” iqtisadiyyatının miqya-
sı getdikcə genişlənir. Hakimiyyət 
yeganə xilas yolunu varlı diasporu 
ölkəyə cəlb etməkdə görür. Bu isə 
Ermənistanın sonu deməkdir… 

Adı çəkilən sayt daha sonra bildi-

rir: “Bu ilin ilk yarısının nəticələrinə 
görə, Ermənistanda makroiqtisadi, 
eyni zamanda, sosial göstəricilərdə 
kəskin enişlər var. Ermənistanın rəsmi 
statistikasına görə, hazırda ölkədə hər 
4 nəfərdən biri yoxsulluq həddində 
yaşayır. Beynəlxalq qurumların 
hesabatlarına görə isə bu göstərici hər 
3 nəfərdən birinə aiddir. Sözügedən 
ölkənin rəsmi statistikasında, 
həmçinin hər 5 nəfərdən biri işsizdir. 
Beynəlxalq hesabatlarda isə bu rəqəm 
25 faizə yaxındır”.

Məqalə bu fikirlərlə yekunlaşır: 
”Koronavirus pandemiyası fonunda 
N.Paşinyanın proqramı Ermənistanı 
blokadadan və təcriddən çıxarmayan, 
indiki siyasi mövqeyini qoruyub 
saxlayan digər proqramlar kimi 
uğursuzluğa məhkumdur. Qarşıdakı 

dövr ərzində baş nazirin iqtisadiy-
yat və rifah məsələsində heç nə edə 
bilməyəcəyini görəcəyik. Nəticədə 
ictimaiyyətdə neqativ əhvali-ruhiyyə 
güclənəcək və yeni kumir axtarışına 
başlanılacaq”.

Erməni iqtisadçı-ekspert Tadevos 
Avetisyanın ölkənin müxalifyönlü 
KİV-ində yayımlanan məqaləsində 
Ermənistanın dövlət borcunun 
getdikcə böyüdüyü və bunun yaxın 
zamanda daha da güclənəcəyi vur-
ğulanır: “Ermənistanın bu il üçün 
planlaşdırılan dövlət büdcəsi təhlükə 
altındadır, vergilər azalıb, xərclər isə 
artıb. Belə bir vəziyyətdə Ermənistan 
hökuməti dövlət büdcəsində bəzi 
dəyişikliklər etmək təklifi ilə çıxış 
edib. Bundan sonra nə olacağı sualı-
nın cavabı koronavirusun nə zaman 

bitəcəyi sualının naməlum cavabın-
dan asılıdır...”.  

Bu gün əhalisinin təbii artımı 
aşağı səviyyədə olan Ermənistanda 
ordu sıralarında xidmət etmək üçün 
ciddi çağırışçı problemi yaşanması 
da heç kimə sirr deyil. Ekspertlərin 
fikrincə, son 30 ildə 2 milyona yaxın 
insanın Ermənistanı tərk etməsi bu 
sahədə vəziyyəti daha da pisləşdirib. 
Hazırda ordunun tələb olunan sayda 
şəxsi heyətlə komplektləşdirilməsində 
ciddi problem yaşayan işğalçı ölkə 
rəhbərliyi vəziyyətdən çıxış yolu 
kimi xaricdə yaşayan erməniləri hərbi 
qulluğa cəlb etmək, könüllü dəstələr 
yaratmağa çalışır.  

Ermənistanda nəşr olunan “Jo-
xovurd” qəzeti Statistika Komitəsinə 
istinadən yazıb ki, 2020-ci ilin ilk altı 
ayı ərzində Ermənistanda yeni do-
ğulanların sayı azalıb, ölənlərin sayı 
isə artıb: “2018-ci ildən etibarən yeni 
doğulmuş uşaqların sayında azalma 
tendensiyası davam edir. 2018-ci ilin 
yanvar-iyun aylarında yeni doğulan-
ların sayı 16 min 261, 2019-cu ilin 
yanvar-iyun aylarında 16 min 21, bu 
ilin altı ayında isə 15 min 893 olub. 
Bu ilin yanvar-iyun aylarında 14 min 
417 ölüm halı qeydə alınıb. Ötən ilin 
yanvar-iyun aylarında bu göstərici 13 
min 724, 2018-ci ildə isə 13 min 288 
olub”.

Eyni demoqrafik proses işğal 
altındakı Dağlıq Qarabağda da gedir. 
Paşinyan hökuməti isə vəziyyətdən 
xaricdə yaşayan ermənilər hesabına 
çıxmaq istəyir. Son olaraq, Bey-
rutdakı partlayışdan sonra Livan 
ermənilərinin müəyyən qisminin –  
təxminən 500 nəfərin ölkəyə 

gətirilməsi haqda Ermənistanın 
Diaspor məsələləri üzrə baş ko-
missarı Zare Sinanyan (Amerika 
ermənisi, ABŞ-ın Qlendeyl şəhərinin 
meri olub) məlumat verib. Onların 
da bir hissəsinin Dağlıq Qarabağ-
da yerləşdirilməsi planlaşdırılıb. 
Lakin bu, ekspertlərin fikrincə, heç 
bir nəticə verməyəcək. Çünki köçü 
təmin etmək üçün Ermənistanın 
iqtisadi-maliyyə imkanları, infra-
strukturu yoxdur, mənzil, iş yerləri 
kimi sosial məsələlər isə acınacaqlı 
durumdadır.   

Bu səbəbdən də Ermənistanda 
"xalq ordusu” adlı strukturun real-
laşdırılmasına dair bir format ortaya 
atılıb. Artıq ermənilər qanunvericilik 
bazasını buna uyğunlaşdırırlar. Belə 
ki, işğalçı ölkədə "Müdafiə haq-
qında” qanuna dəyişikliklər ictimai 
müzakirəyə çıxarılıb. Dəyişikliklərə 
əsasən ölkədə hərbi könüllü dəstələrin 
yaradılması nəzərdə tutulur. Bu isə 
onu göstərir ki, faktiki olaraq işğalçı 
ölkədə müdafiəni təşkil edəcək insan 
resursları, orduda nizam-intizam 
yoxdur. 

Ermənistanın Azərbaycana qarşı 
sonuncu təxribatları da  bir daha 
göstərdi ki, bu ölkənin ordusunun 
döyüş qabiliyyəti aşağı səviyyədədir. 
Ona görə də yeni qanunda 
könüllülərin orduya cəlb olunması 
məsələsi aktuallaşdırılır və düşünülür 
ki, bu şəkildə işğalçı Ermənistanın 
ordusunu gücləndirmək olar. Lakin 
bütün bunların nəticə verəcəyinə heç 
Ermənistan rəhbərliyi özü də inanmır.

V.BAYRAMOV,  
“Xalq qəzeti”

“Ermənistanın dumanlı sabahı”
P andemiya fonunda Ermənistanda sosial-iqtisadi durum getdikcə 

ağırlaşır, ölkədə yaşanan tənəzzül durmadan geniş miqyas 
alır. İşğalçı dövlətin sosial və iqtisadi vəziyyəti həm rəsmi 

statistikadan, həm də beynəlxalq təşkilatların hesabatlarından aydın 
görünür. Məsələn, Ermənistanın 2020-ci il üçün büdcəsi iqtisadiyyatın 
illik 5,3 faiz artımını nəzərdə tutur. İşğalçı ölkənin Mərkəzi Bankı mart 
ayında həmin göstəriciyə yenidən baxaraq onu 0,7 faiz aşağı salıb. 
İkinci rübün yekunlarına görə isə adı çəkilən bank ehtimal edilən 
iqtisadi artım əvəzinə ÜDM-in 4 faiz azalmasını proqnozlaşdırıb. 
Bununla bərabər, qeyd edək ki, respublikada istər ictimaiyyət, istərsə 
də dövlət strukturları rəsmi statistik göstəricilərə inanmır, rəqəmlərin 
şişirdildiyini, saxtalaşdırıldığını bildirirlər. 


